Врз основа на член 55 став (1) од Законот за организација и работа на органите на државната управа (Службен весник на Република Мaкедонија„ бр.58/00, 44/02, 82/08, 167/10, 51/11 и „Службен весник на Република Северна Македонија“ бр.96/19, 110/19, 154/19 и 121/24), член 36, 37 и 45 став (1) од Законот за спортот („Службен весник на Република Македонија“ бр. 29/02, 66/04, 81/08, 18/11, 51/11, 64/12, 148/13, 187/13, 42/14, 138/14, 177/14, 72/15, 153/15, 6/16, 55/16, 61/16, 106/16 и 190/16 и „Службен весник на Република Северна Македонија“ бр. 52/19, 98/19, 244/19, 53/24, 74/24 и 170/24), министерот за спорт го донесе следниот
ПРАВИЛНИК
за условите, критериумите и начинот на доделување на  
категоријата “Спортисти на годината“

I Општи одредби

Член 1

Со овој Правилник поблиску се уредуваат условите, критериумите, начинот и гласањето за доделување на категоријата “Спортисти на годината“.
II Услови и критериуми

Член 2

Категоријата „Спортисти на Македонија“ се доделува за остварени спортски резултати во олимписки и параолимписки односно неолимписки и непараолимписки спортови, во годината што изминува.
Член 3
Категоријата „Спортисти на Македонија„ се доделува на спортисти членови на националните спортски федерации во индивидуални спортови кои реализираат национален спортски систем на натпревари и учествуваат во меѓународниот систем на натпревари и тоа за учество на спортисти на:
освоено (I-III) место на Олимписки и Параолимписки игри,

 освоено (I-III) место на Светско и Европско првенство во спортските дисциплини кои се во официјалната програма на Меѓународниот олимписки комитет и Меѓународниот параолимписки комитет

 постигнат пласман на Светското првенство во спортските дисциплини кои се на официјалната програма на Олимписките/Параолимписките игри во организација на Меѓународниот олимписки комитет и Меѓународниот параолимписки комитет (lPC),

освоено (IV-X) место на Светско и Европското спортско првенство во спортските дисциплини кои се во официјалната програма на Олимписки Комитет

- освоено (l-lll) место на официјалните Светски и Европски првенства во спортските дисциплини на националната спортска федерација признаена од Глобална Асоцијација на меѓународни спортски федерации (ГАИСФ) и кои се во надлежност на меѓународната спортска федерација

- освоено (l-lll) место на Медитеранските игри

-Светско првенство на кое учествуваат најмалку 44 земји учеснички во индивидуални спортови и со остварени најголем број на победи;
-Европско првенство на кое учествуваат најмалку 22 земји учеснички во индивидуални спортови и со остварени најголем број на победи;.
(2) Категоријата „Спортисти на Македонија“ се доделува на спортисти членови на националните спортски федерации во екипните спортови кои реализираат национален спортски систем на натпревари и учествуваат во меѓународниот систем на натпревари врз основа на составот на репрезентациите во својата возрасна категорија и тоа за учество на спортисти во национален тим на:
-Олимписки и Параолимписки игри, Светско и Европско првенство со учество преку претходни квалификациони натпреварувања чиј број на земјите учеснички го утврдува меѓународна спортска федерација.
(3) Доколку еден спортист е предложен за избор во две категории , ќе се земе предвид неговата возрасна категорија-нај висока младинска конкуренција или сениорска конкуренција.
(4) Категоријата „Спортисти на годината“ се доделува на стручни лица-тренери и селектори, кои партиципирале во постигнувањето на спортските резултати на спортистите кои учествувале на меѓународни спортски резултати во индивидуални и екипни спортови и на национални спортски федерации, чии спортисти во тековната година успешно ја претставувале државата и кои успешно организирале спортски настан од големо значење.
(5) Наградата од став (4) од овој член, се доделува на стручни лица-тренери и селектори, кои имаат соодветно образование од областа на спортот, согласно законот.
III Начин на доделување на Категоријата „Спортисти на годината“

Член 4

Функционерот кој раководи со органот на државната управа надлежен за работите од областа на спортот, формира работна група за ко-организација на Манифестацијата „Спортисти на годината“ составена од вработените во органот на државната управа надлежен за работите од областа на спортот и преставник од Сојузот на спортските федерации на Македонија за вршење на стручни и административни работи кои се однесуваат на исполнување на условите и критериумите за доделување на категоријата „Спортисти на годината“.

Член 5

(1) Категоријата „Спортисти на годината“ се доделува во следниве спортски категории:

-Спортист на годината во машка конкуренција-сениорска конкуренција;
-Спортист на годината во женска конкуренција-сениорска конкуренција;
-Млад спортист на годината во машка конкуренција;
-Млад спортист на годината во женска конкуренција;
-Најуспешен национален тим во машка конкуренција;
-Најуспешен национален тим во женска конкуренција;
-Најуспешен спортист на лице со телесен инвалидитет;
-Најуспешен тренер-селектор;
-Најуспешна национална спортска  федерација;
-Најуспешен училишен спортски колектив од основните училишта;
-Најуспешен училишен спортски колектив од средните училишта;
-Најуспешен  спортски тим од универзитетски спорт.
Член 6

(1) Работна група за ко-организација на Манифестацијата „Спортисти на годината“  најдоцна до втората половина на месец ноември до Националните спортски федерации испраќа посебен образец (Прилог 1) со упатство кој е составен дел од овој правилник со цел доставување предлози (предлог листи за номинации) за избор на категоријата „Спортисти на годината“.
(2) Националните спортски федерации своите предлози (предлог листи за номинации) заедно со официјален документ за постигнатите спортски резултати објавени во билтени, веб-страници, код-системи и слично, ги доставуваат до работната група за ко-организација на Манифестацијата „Спортисти на годината“ преку посочените електронски адреси.
(3) Во член 5 став (1) од алинеа 1 до 12, во категоријата „Спортисти на годината“ се предлагаат пет номинации, односно три номинации во категоријата - Најуспешен национален тим. 

(4) Националните спортски федерации своите предлози (предлог листи за номинации) ги доставуваат најдоцна до првата недела од месец декември во тековната година.

IV Постапка за гласање

Член 7
(1) Работна група за ко-организација на Манифестацијата „Спортисти на годината“  го утврдува статусот на постигнат резултат на спортистите по претходно прибавено мислење од соодветната национална спортска федерација.
(2) Доставените предлози (предлог листи за номинации) од националните спортски федерации се разгледуваат на работна група за ко-организација на манифестацијата со цел избор на пет односно три номинации во секоја од дванаесетте категории.
(3) Федерацијата на училишен спорт на Македонија и Универзитетската спортска федерација на Македонија доставуваат посебна листа на номинации во утврдена постапка.

Член 8

Право на глас и одлучување во Категоријата „ Спортисти на годината“, имаат три субјекта:

-националните спортски федерации,

-електронските медиуми-спортски редакции и 

-печатени медиуми-спортски редакции.

Член 9
(1) Работната група во рок од два дена по утврдување на статусот на сите номинации (спортистите од Категоријата „Спортисти на годината“), доставува образец за гласање (Прилог 2) до сите национални спортски федерации, електронските и печатени медиуми-спортски редакции.
(2) редоследот на секоја спортска категорија во образецот за гласање за распределување на бодовите нема значење на постигнатиот резултат.
(3) Националните спортски федерации и електронските и печатени медиуми-спортски редакции, гласаат според лична проценка, каде што има 5 номинации, најдобриот се бодува со 5 бода, а за останатите четири номинации со 4, 3, 2 односно 1 бод, а онаму каде има 3 номинации најдобриот се бодува со 3 бода, а останатите со 2 и 1.
Член 10

За сублимирање и релевантност на гласањето, надлежна е Работна група за ко-организација на Манифестацијата „Спортисти на годината“ кој носи предлог одлука за избор на Категоријата „ Спортисти на годината “ .

Член 11

Работна група за ко-организација на Манифестацијата „Спортисти на годината“ има право да поднесе предлог за доделување на Категоријата „Спортисти на годината“ и за лица кои оставиле големо обележје и кои континуирано го помагаат спортот.

Член 12

(1) Функционерот кој раководи со органот на државната управа надлежен за работите од областа на спортот донесува конечна Одлука за доделувањето на категориите. 

(2) Резултатите од конечната Одлука се објавуваат непосредно пред свеченото доделување. 

(3) Наградата за Категоријата „Спортисти на годината“ е во вид на изработена статуетка на Спортист во трк-движење, изработена од наш познат скулптор. 

(4) Свечениот настан се одржува во последната недела од месец декември, со директен пренос на националната телевизија. 

Министер,                                    

